Prifysgol Bangor
YSGOL ASTUDIAETHAU TRWY’R GYMRAEG

Dyddiad:
21 Ebrill 2008 

Lle:

Siambr y Cyngor

Presennol:
Dr Llion Jones (Cadeirydd), Mr Geraint George, Dr Lowri Hughes, Mrs Bethan Llwyd Jones, Mrs Bethan Wyn Jones, Mr Eifion Lloyd Jones, Dr Eifiona Thomas Lane, Mrs Mairwen Owen, Mrs Gwerfyl Wyn Roberts, Miss Bethan Williams, Dr Catrin Haf Williams, Yr Athro Gerwyn Wiliams, Mr John Wright, Mr Emyr Roberts.

Ymddiheuriadau:
Dr Jason Walford Davies, Mrs Elen Huws, Ms Meri Huws, Mr David James, Dr Gwyn Lewis, Dr Delyth Morris, Mrs Delyth Murphy, Mrs Gwenan Williams, Dr Prysor Williams, Dr Einir Young.

1.
COFNODION

Derbyniwyd cofnodion cyfarfod yr ysgol a gynhaliwyd ar 30 Ionawr 2008 fel cofnod cywir.

2.
MATERION YN CODI


(i)
Eitem 3(i) Coleg Gwyddorau Iechyd ac Ymddygiad



Adroddwyd bod dyddiad wedi’i drefnu i Ms Meri Huws a Dr Llion Jones gyfarfod â Phennaeth y Coleg Gwyddorau Iechyd ac Ymddygiad.


(ii)
Eitem 3(ii) Cyflwyniadau



(a)
Adroddwyd y bydd aelodau o’r Ganolfan Rheolaeth yn rhoi cyflwyniad ar y datblygiadau yn y Ganolfan yng nghyfarfod nesaf yr Ysgol.  (Gweithredu: ER)



(b)
Cytunwyd gofyn i gynrychiolaeth o’r Is-Grŵp gyfarfod gyda Ms Cheryl Wright, Adran Ystadau i drafod dyfodol Neuadd John Morris Jones. (Gweithredu: CHW/SM/BW/GW)

3.
ADRODDIAD TASIG

Yn absenoldeb Ms Meri Huws, cyflwynodd y Cadeirydd grynodeb o drafodaethau’r Grŵp Tasg
Strategaeth yr Iaith Gymraeg yn ei gyfarfod a gynhaliwyd ar 19 Mawrth 2008.

Cyd-destun mewnol


(1)
Pum cais llwyddiannus am ysgoloriaethau PhD cyfrwng Cymraeg yn y meysydd hyn:

· Plentyndod Cynnar (Addysg)

· Astudiaethau Crefyddol

· Ffilm (CREAD/Coleg y Celfyddydau a’r Dyniaethau)

· Ieithoedd Modern

· Sŵoleg Morol (Gwyddorau Eigion)

Golygai hyn fod gwerth £160,000 o gyllid ychwanegol yn dod i’r Brifysgol yn y flwyddyn galendr nesaf.

Bydd hysbysebion yn y wasg ar y 1af a’r 8fed o Fai gyda dyddiad cau o 30 Mai.  Nodwyd pwysigrwydd sicrhau deiliaid gwirioneddol gryf.

(2)
Pedwar cais llwyddiannus am gymrodoriaethau cyfrwng Cymraeg yn y meysydd hyn:

· Cwnsela (Addysg)

· Datblygiad Cynaliadwy (Amgylchedd ac Adnoddau Naturiol)

· Entrepreneuriaeth (Busnes)

· Y Gyfraith


(3)
Cynllun Iaith cyfansawdd y Brifysgol (yn cynnwys yr agweddau academaidd a gweinyddol) a’r Adroddiad Blynyddol ar weithrediad y Cynllun Iaith wedi’u cyflwyno i sylw Bwrdd yr Iaith Gymraeg.


Mae Bwrdd yr Iaith yn fodlon gyda’r Cynllun gyda mân ddiwygiadau a gobeithir ei lawnsio cyn yr Haf.


(4)
Arolwg o weinyddiad Bwrsariaethau’r Brifysgol (yn cynnwys y Fwrsariaeth cyfrwng Cymraeg) yn cael ei gynnal yn dilyn rhai trafferthion eleni.


(5)
Cyfieithydd ar y pryd arbenigol wedi’i phenodi yng Nghanolfan Bedwyr gyda chyfrifoldeb penodol i wasanaethu anghenion ysgolion academaidd o ran dysgu ac addysgu dwyieithog.  Anfonir llythyr at Benaethiaid Ysgolion a chydlynwyr i hysbysebu’r gwasanaeth.

Cyd-destun cenedlaethol


(6)
Adroddiadau’r Paneli Rhwydwaith:

· Daearyddiaeth ac Amgylchedd: Cynllun Datblygu wedi’i baratoi a’i gylchredeg – nifer o brojectau yn gysylltiedig â Bangor.

· Y Gyfraith: Cynllun Datblygu i’w gwblhau a’i gylchredeg cyn diwedd y mis – rhai projectau eisoes wedi’u cymeradwyo.

· Diwydiannau Creadigol: un cyfarfod arall i’w gynnal cyn cytuno ar y Cynllun Datblygu.

· Addysg a Hyfforddiant: cyllid wedi’i neilltuo ar gyfer rhai projectau (yn cynnwys dau broject ym Mangor).

· Dysgu Gydol Oes: aelodaeth dan drafodaeth.

· Nyrsio: newyddion calonogol am yr ymgyrch i sicrhau tâl premiwm ar gyfer Addysg Nyrsio cyfrwng Cymraeg.
· Chwaraeon a Hamdden: dim aelodaeth o blith staff academaidd Bangor ar hyn o bryd.

Cytunwyd gofyn i Dr Llion Jones ofyn i bennaeth y Coleg Gwyddorau Iechyd ac Ymddygiad i enwebu cynrychiolydd i wasanaethu ar y Panel Rhwydwaith Chwaraeon a Hamdden (Gweithredu: LLJ).

· Gwyddorau: trafodaethau ar y gweill i ailsefydlu Canolfan Edward Llwyd yn Aberystwyth fel adnodd i’r sector cyfan.


(7)
Meysydd blaenoriaeth:

· Cerddoriaeth, Gwyddorau Cymdeithas a Cemeg: yr ysgolion academaidd dan sylw wedi derbyn cais i ddechrau ar y gwaith o baratoi Cynlluniau Datblygu.


(8)
Bwrdd golygyddol newydd Gwerddon yn cyfarfod ar y 6ed o Fai.


(9)
Y sector Addysg Uwch yn ymuno â’r Cynllun Sabothol Cenedlaethol ar gyfer y cwrs Dysgu o Bell ym mis Medi 2008.



Anogwyd yr aelodau i feddwl am gydweithwyr a fyddai’n elwa o ddilyn cwrs o’r fath.  Mae rhagor o wybodaeth ar gael o Ganolfan Bedwyr.

4.
DYFODOL NEUADD JOHN MORRIS JONES

(1)
Adroddwyd bod yr Is-Grŵp (CHW/SM/BW/GW) wedi cyfarfod ac wedi darparu holiadur ar gyfer myfyrwyr Neuadd John Morris Jones ac fe’i dosberthir iddynt ar y 29ain o Ebrill.  Roedd aelodau’r Ysgol wedi derbyn copi o’r holiadur.

(2)
Nodwyd bod peth ansicrwydd ynglŷn â pha bryd y bwriedir cau’r neuadd yn gyfan gwbl yn ei safle presennol.



Cytunwyd gofyn i Dr Llion Jones geisio cael eglurhad o’r sefyllfa gan y Cyfarwyddwr Ystadau (Gweithredu: LLJ).

5.
TREFNIADAU WYTHNOS GROESO 2008/2009

Adroddwyd gan y Cadeirydd fod y Coleg Celfyddydau a’r Dyniaethau, trwy Dr Catrin Haf Williams a Mrs Bethan Brown, y llynedd wedi darparu llyfryn modiwlau cyfrwng Cymraeg.  Bydd Canolfan Bedwyr yn cydlynu’r gwaith eleni a gofynnir i aelodau staff roi gwybod am fodiwlau newydd neu newidiadau i fodiwlau.

Cytunwyd 
(i) 
gofyn i Meri Huws, Dirprwy Is-Ganghellor, baratoi llythyr i’w gynnwys yn y pecyn a ddanfonir i’r glasfyfyrwyr (Gweithredu: MH).




(ii)
gofyn i Dr Llion Jones drafod gyda’r Gofrestrfa Academaidd y posibilrwydd o gynnwys y llyfryn modiwlau gyda’r pecyn a anfonir i fyfyrwyr yn ystod mis Awst (Gweithredu: LLJ).



(iii)
cynnal sesiwn i fyfyrwyr yn neuadd JM-J amser cinio ddydd Mawrth yn ystod Wythnos y Glas gan bwysleisio’r bwrsariaethau cyfrwng Cymraeg yr un pryd.

6.
FFORWM DELIAID YSGOLORIAETHAU A CHYMRODORIAETHAU

Adroddwyd gan Dr Lowri Hughes y bydd cyfanswm o 20 o ddeiliaid Ysgoloriaethau a Chymrodoriaethau ym Mangor erbyn y flwyddyn academaidd nesaf.  Mae angen sefydlu Fforwm ar eu cyfer i’w tynnu at ei gilydd i rannu profiadau a syniadau.  Mae set o bwrpasau ac amcanion wedi’u sefydlu yn cynnwys rhannu arferion da/problemau, deall eu rôl yn y sefydliad o ran hyrwyddo a datblygu’r ddarpariaeth cyfrwng Cymraeg.
Cynhelir cyfarfod rhagarweiniol i’w ddilyn gan gyfarfodydd llawn tua thair gwaith y flwyddyn a bydd yn cael ei gydlynu gan Dr Lowri Hughes.

Cytunwyd cefnogi sefydlu’r Fforwm ac annog y deiliaid Ysgoloriaethau a Chymrodoriaethau i ddod i gyfarfodydd yr Ysgol (Gweithredu: LH).

7.
ETHOL CADEIRYDD I’R YSGOL


(1)
Adroddwyd gan y Cadeirydd fod cais wedi mynd allan ddwy waith i aelodau’r Ysgol yn gofyn am enwebiadau ar gyfer swydd y Cadeirydd.  Yn anffodus ni dderbyniwyd unrhyw enwebiad.


(2)
Cynigodd Dr Catrin Haf Williams i’r Dr Llion Jones fod yn Gadeirydd yr Ysgol ac fe’i heiliwyd gan yr Athro Gerwyn Wiliams.



Cafwyd pleidlais trwy ddangos dwylo a chytunwyd yn unfrydol ethol Dr Llion Jones yn Gadeirydd.



Derbyniodd Dr Jones y swydd am gyfnod yn cynnwys y flwyddyn academaidd nesaf 2008/2009 ac ail edrych ar y sefyllfa ar ddiwedd y cyfnod hwnnw.

8.
CYNHADLEDD YMCHWIL

Adroddwyd gan y Cadeirydd y cynhelir Cynhadledd Ymchwil yng Ngregynog ar yr 8fed o Fai.  Gofynnodd i aelodau sydd â diddordeb gysylltu gydag ef er mwyn trefnu trafnidiaeth.
9.
DOGFEN FARCHNATA

Adroddwyd gan y Cadeirydd fod cais wedi dod gan Miss Sioned Medi, Uned Recriwtio, i ddiweddaru’r daflen recriwtio ‘Be amdani’ ar gyfer Eisteddfodau’r Urdd a’r Genedlaethol.  Gofynnwyd i aelodau anfon unrhyw awgrymiadau ymlaen at Sioned Medi.

10.
RHESTR E-BOST YR YSGOL

Gofynnodd y Cadeirydd i’r aelodau roi gwybod iddo am unrhyw aelod o’r staff nad oedd ar restr e-bost yr Ysgol er mwyn hwyluso rhannu gwybodaeth.

11.
EISTEDDFOD GENEDLAETHOL CAERDYDD

Adroddwyd gan y Cadeirydd fod Grŵp o dan arweiniad Mr Alan Wyn Parry, Cyfarwyddwr Cyfathrebu yn trafod gweithgareddau’r Brifysgol ar y stondin yn yr Eisteddfod Genedlaethol yng Nghaerdydd fis Awst.  Bydd Ms Elinor Williams, Swyddog y Wasg yn cydlynu’r digwyddiadau.

Gofynnwyd i’r aelodau anfon syniadau am sesiynau ymlaen at Miss Elinor Williams.

12.
DYDDIAD Y CYFARFOD NESAF

Cynhelir y cyfarfod nesaf am 2.15 o’r gloch, ddydd Iau, 16 Hydref 2008 yn Siambr y Cyngor.

